
ஶ்ரீமந்நாராயணம் தே³வம் ப்³ரஹ்மருத்³ராதி³வந்தி³தம் ।
ஸர்வலோகநியந்தாரம் நமாமி புருஷோத்தமம் ॥ 1॥
ஶ்ரீமத்³ராமாநுஜாசார்யபௌத்ரஸ்தத்பாத³ஸம்ஶ்ரித: ।
ஶ்ரீரங்கா³ர்யகு³ரோ: புத்ர:ஶ்ரீராமாஹ்வயதே³ஶிக:॥ 2॥
ஶ்ரீவாதூ⁴லகுலோத்³பூ⁴தஸ்தபசக்ரவிதா⁴யகம் ।
ஸ்தோத்ரம் ஸௌத³ர்ஶநம் சக்ரே வேத³வேதா³ந்தகோ³சரம் ॥ 3॥
பவித்ரம் த இதி ப்ரோக்தம் வேதே³ஷு த்ரிஷு ச ஸ்தி²தம் ।
சரணம் தைத்திரீயே து missing in the manuscript॥ 4॥
லோகஸ்ய த்³வாரமித்யேதத்³வாக்யம் தத்ரைவ சோதி³தம் ।
சமூ ஷு சேதி யத்³வாக்யம் தத்ரோக்தம்ரு’சி ஸாம்நி ச ॥ 5॥
மைத்ராவருணஶாகா²யாம் பட்²யதே ஸுமஹாத்மபி: ⁴ ।
சக்ரம் பி³ப⁴ர்தீத்ய்ரு’க்³வேதே³ கி²லே ஸம்யக் ப்ரகீர்திதம் ॥ 6॥
அத²ர்வணோபநிஷதி³ஹ்யேபி⁴ர்வயமிதி ஸ்ம்ரு’தம் ।
ரு’சி பௌஷ்கலஶாகா²யாம் ப்ரதிவிஷ்ணோ இதீரிதம் ॥ 7॥
த்⁴ரு’தோர்த்⁴வபுண்ட்³ரமிதி யத³த² ஶாகோ²தி³தம் ஹி தத் ।
த³க்ஷிணே த்விதி யத்³வாக்யம் மஹோபநிஷதி³ஸ்தி²தம் ॥ 8॥
வஷட் இதி ச யத்³வாக்யம் கட²வல்ல்யாம் ததீ³ரிதம் ।
தாபநீயே து தம் ப்ராப்தமிதி மந்த்ரமுதா³ஹ்ரு’தம் ॥ 9॥
யஜ்ஞோபவீதீத்யாரப்⁴ய யே வா ஶூந்யம் த இத்யபி ।
ஸுத³ர்ஶநோபநிஷதி³ வேத³வித்³பி⁴ஸ்து பட்²யதே ॥ 10॥
தஸ்மாத்³ப்³ராஹ்மணவாக்யம் து ஶ்வேதாஶ்வதரசோதி³தம் ।
தத்ரோபவீதாதி³ பஞ்ச கத்²யதே ஸுமஹாத்மபி:⁴ ॥ 11॥
காத்யாயநேதி ஹோவாசேத்யேவம் ஶதபதே²ரிதம் ।

1



ஶ்ரீஸுத³ர்ஶநஸ்தோத்ரம் 3

தத்ரைவ கதி²தம் சக்ரம் த்³விபு⁴ஜே தா⁴ர்யமித்யபி ॥ 12॥
தத்ரைவ த³ஶபர்யாயை: கதி²தம் சக்ரதா⁴ரணம் ।
தே³வாஸ இதி வாக்யம் ச தத்ரைவ பரிகத்²யதே ॥ 13॥
விவஸ்வத இதி ஹ்யேதத்³வாக்யம் தத்ரைவ ஸம்ஸ்தி²தம் ।
சக்ரமாதா³யேதி வாக்யம் ஸ்தி²தம் யத்தத³த²ர்வணே ॥ 14॥
ததை²வ பாஞ்சஜந்யம் ச பட்²யதே வேத³வித்தமை: ।
அக்³நிநேதி ததா² வாக்யம் தத்ரைவ பரிபட்²யதே ॥ 15॥
இத்யேவம் தப்தசக்ரஸ்ய தா⁴ரணம் ஶ்ருதிசோதி³தம் ।
தஸ்மாத் ஸர்வப்ரயத்நேந தா⁴ர்யம் மோக்ஷப²லேப்ஸுபி: ⁴ ॥ 16॥
ப்³ரஹ்மசாரீ க்³ரு’ஹீ வாநப்ரஸ்த²இத்யாஶ்ரமைஸ்ததா² ।
ப்³ராஹ்மணை:க்ஷத்ரியைர்வைஶ்யை: ஶூத்³ரைஶ்சாபி ததா² பரை:॥ 17॥
அநுலோமைர்விலோமைஶ்ச ப⁴க்திஶ்ரத்³தா⁴ஸமந்விதை: ।
ஸுவாஸிநீபி⁴ர்நாரீபி⁴ர்வித⁴வாபி⁴ஸ்ததை²வ ச ॥ 18॥
விஷ்ணோ:ஸுத³ர்ஶநம் தா⁴ர்யம் வேத³வேதா³ந்தகோ³சரம் ।
இதி ஸௌத³ர்ஶநம் ஸ்த்ரோத்ரமகரோத்³ராமதே³ஶிக:॥ 19॥
இதி ஶ்ரீஸுத³ர்ஶநஸ்தோத்ரம் ஸம்பூர்ணம் ।

